	
	
	



	[bookmark: _GoBack][image: C:\Users\wagstaff.m\Desktop\Screenshot 2020-10-30 130010.png]
	Gwasanaeth Seicoleg Addysg Sir Fynwy (GSA)
	[image: ]


Gwybodaeth i Ysgolion

Mae’r ddogfen hon yn rhoi manylion sut y mae Gwasanaeth Seicoleg Addysg Sir Fynwy yn darparu seicoleg i ysgolion, disgyblion a theuluoedd. Mae’n amlinellu’r gwahanol fathau o gymorth, ymyraethau ac asesu a gynigir i ysgolion. 

	Gwerthoedd GSA Sir Fynwy

Yr ydym yn anelu at greu newid trwy:
1. Eiriol dros y bregus
2. Gweithio mewn modd cydweithredol
3. Cadw seicoleg yn ganolog i’n hymarfer
4. Gweithio mewn modd ataliol
5. Bod yn hyblyg a pharod i addasu o ran ein hymarfer





Mae gan bob ysgol fynediad at y GSA trwy Seicolegydd Addysg (SA) Cyswllt. Yn gyntaf, dylai ysgolion drafod eu hanghenion gyda’u SA Cyswllt a phenderfynu ar y cyd ar y defnydd mwyaf priodol o amser y SA. Mae’r GSA yn anelu at ddarparu cefnogaeth i’r diben a hyblyg i fodloni anghenion unigryw ysgolion, eu disgyblion a theuluoedd.




Model Cyflawni Gwasanaeth trwy Ymgynghori GSA
Mae’r model trwy Ymgynghori(1) yn ddull sy’n cynnig ffyrdd ataliol, creadigol ac effeithiol o gydweithio gydag ysgolion a theuluoedd i ddod o hyd i atebion i bryderon yn yr ysgol.
 
· Cyfarfod Cynllunio / Adolygu ar y cyd.
· Grwpiau Ymgynghori/ Ystyried.
· Hyfforddiant a Goruchwyliaeth.
· Ymchwil
· Cyfrannu at baneli.
· Gwasanaeth Cymorth SA/ Llinell gymorth
Ymgysylltu Cynnar Ystyried ymarfer.
Beth sy’n gweithio/ Ddim yn gweithio.
· Ymgynghori ac Adolygu gydag oedolion, rhieni/gofalwyr allweddol gan gynnwys barn y disgyblion.
· Adolygiad amlasiantaethol yn canolbwyntio ar yr unigolyn a chyfarfod gyda’r tîm o gwmpas yr ysgol a phlant a phobl ifanc.
Ymgysylltu Cynnar Ystyried ymarfer.
Beth sy’n gweithio/ Ddim yn gweithio.
· Asesiad gan gynnwys asesiadau deinamig a gwybyddol, arsylwi a chasglu gwybodaeth gyda rhestrau gwirio/holiaduron ac offer PCP.
· Ymyraethau therapiwtig.
· Annog a gweithio gyda rhieni ac oedolion yn yr ysgol – modelu ymyraethau.
· Hyfforddiant o gwmpas anghenion a dulliau penodol.
Ymwneud uniongyrchol â’r plentyn/ person ifanc,
Ymyrraeth ac Asesiad.
Mae Plant, Pobl Ifanc a Theuluoedd yn ganolog i’r hyn a wnawn.







GSA/ Cyfarfod Cynllunio ac Adolygu Ysgol
Mae’r holl SA Cyswllt yn cynnal Cyfarfod Cynllunio gyda’r Cydlynydd Anghenion Addysg Ychwanegol ar ddechrau’r flwyddyn academaidd; os bydd angen gellir trefnu Cyfarfodydd Cynllunio ychwanegol. Rhydd hyn gyfle i’r Cydlynydd Anghenion Addysg Ychwanegol drafod meysydd i gael cymorth a rhoi blaenoriaethau ar gyfer yr amser y cytunwyd arno ar gyfer yr SA. 
Ar ddiwedd pob blwyddyn academaidd, cynhelir Adolygiad i drafod a gwerthuso effaith ymwneud yr SA ac i gefnogi’r ddealltwriaeth o flaenoriaethau’r dyfodol. Bydd gwerthusiad blynyddol o’r GSA hefyd ar gael i staff ysgol (Uwch Dîm Arwain), a bydd staff ysgol sydd wedi gweithio gyda’r GSA yn cael y cyfle i roi adborth trwy gydol y flwyddyn, trwy ddolen werthuso/cod QR sydd ar gael ar adroddiadau SA. 
Ymgynghori/ Goruchwylio Grŵp/Unigolyn 
Sgyrsiau ystyriol i ddatrys problemau yw’r rhain gyda SA. Gall SA gynnig ymgynghori â grwpiau a staff unigol. Nid oes angen caniatâd pan na fydd modd adnabod y disgybl/disgyblion yn ystod y drafodaeth. Dylai’r aelod o staff gadw cofnod o gamau y cytunwyd arnynt. Byddai hyn, fel arfer, yn cael ei drefnu trwy drafodaeth gyda SA Cyswllt yr ysgol a gallent ddigwydd trwy MS Teams neu wyneb yn wyneb. 

Mae’r enghreifftiau eraill o ymgynghori ystyriol sydd ar gael ar hyn o bryd ac yn cael eu cynnal ar-lein yn cynnwys; sesiynau galw heibio Blynyddoedd Cynnar i staff sy’n cefnogi plant cyn iddynt fynd i’r ysgol; a sesiynau galw heibio EBSA (Osgoi Ysgol ar Sail Emosiynol) i staff sydd wedi defnyddio’r hyfforddiant a’r canllawiau rhagarweiniol. 
Gall SA hefyd fynd i Gyfarfodydd Cydlynwyr Anghenion Addysg Ychwanegol Clwstwr a Chyfarfodydd Amlasiantaethol Clwstwr.
Ymgynghori ac Adolygu GSA
Er mwyn gofyn i SA gael ei gynnwys ar gyfer disgybl unigol, a enwir, rhaid i ffurflen Cais am Gynnwys gael ei llenwi gyda chaniatâd wedi ei lofnodi gan y rhiant/gofalwr a hysbyswyd. EPS Request for Involvement Guidance.docx

Mae ymgynghori yn golygu bod SA yn gweithio ar y cyd â staff yr ysgol a rhieni/gofalwyr i egluro pryderon a chyd-gynhyrchu camau i wneud gwahaniaeth cadarnhaol.   Mae ymgynghoriadau yn sgyrsiau sy’n canolbwyntio ar ddatrysiadau, wedi eu seilio ar ddulliau seicolegol sy’n archwilio’r rhyngweithio rhwng unigolion a’u hamgylchedd. 
Sut y gall y broses Ymgynghori edrych?
· Arsylwi mewn cyd-destun gan gynnwys rhyngweithio gyda’r plentyn fel rhan o grŵp yn y dosbarth.
· Cyfarfod Ymgynghori Cychwynnol gyda’r staff addysgu.
· Ym mhen ychydig wythnosau, Ymgynghoriad Ysgol a Theulu ar y Cyd (gyda rhieni/gofalwyr a staff addysgu).
· Cynnwys y disgybl yn y broses Ymgynghori (er enghraifft, asesu mewn cyd-destun, cyfweliad yn canolbwyntio ar ddatrysiad/naratif neu ymuno â’r cyfarfod Ymgynghori).
· Adolygu’r Ymgynghoriad. Mae cyfranogiad staff, y disgybl (fel sy’n briodol) a rhieni/gofalwyr yn hanfodol i bennu os yw’r camau y cytunwyd arnynt wedi cefnogi newid tuag at y deilliant a ddymunwyd.
Asesu ac Ymyrraeth
Fel rhan o’r broses Ymgynghori, gall gwaith yr SA gynnwys rhai o’r canlynol:

· Arsylwi – i archwilio sut y mae dysgwr yn rhyngweithio gyda’r amgylchedd.
· Asesiadau:
· Asesiad Deinamig o sgiliau dysgu a chofio i sefydlu strategaethau a ffyrdd ymlaen.
· Asesiad ar sail chwarae i ddeall sgiliau datblygiadol.
· Asesiad Therapiwtig i ddeall safbwynt y dysgwr a chael golwg ar eu byd emosiynol i helpu i fod yn sail i newidiadau cadarnhaol.
· Asesiadau Gwybyddol i gael gwybodaeth am gryfderau, anghenion a dulliau dysgu'r dysgwr. Gall hyn helpu i ddynodi unrhyw rwystrau sy’n atal dysgu, gan arwain at ymyraethau wedi eu targedu.
· Gall gwaith unigol a wneir gan SA fod yn seiliedig ar:
· Therapi Derbyn ac Ymrwymiad.
· Therapi yn Canolbwyntio ar Ddatrysiad.
· Therapi Ymddygiad Gwybyddol.
· Rhaglenni eraill ar sail grŵp, e.e. Cylch Cyfeillion; Deall Gorbryder.
· Enghreifftiau o Ymyraethau Systemig a gynigir gan y GSA:
· Canllaw Rhyngweithio Fideo (VIG) ac Ymarfer Ystyriol wedi ei Gryfhau gan Fideo (VERP).
· Cylch Diogelwch Ystafell Ddosbarth a Chylchoedd Diogelwch Rhianta (CoS). 
· Cefnogaeth Ymddygiad Gadarnhaol (PBS)
Hyfforddiant
Gallai hyn gynnwys hyfforddiant wrth ymateb i anghenion eich ysgol neu glwstwr a drefnir trwy eich SA Cyswllt. EPS Trosolwg Cynnig Dysgu Proffesiynol 2023-2024.pdf
 
Mae amrywiaeth o adnoddau sy’n cael eu diweddaru’n gyson a deunyddiau hyfforddi ar Borth Hyfforddiant GSA -​​​Gwasanaeth Seicoleg Addysg (sharepoint.com)
Mae’r GSA yn barod iawn i drefnu dull ysgol gyfan o hyfforddiant ar sail y cynnwys sydd ar gael ar y Porth Hyfforddiant. Gallai hyn gynnwys staff ysgol yn defnyddio sesiwn hyfforddi wedi ei recordio, ac yna sesiwn ar-lein neu wyneb yn wyneb i drafod gyda’r GSA.  
Mae’r enghreifftiau o’r hyfforddiant yn cynnwys:
· Hyfforddiant Annog Emosiwn
· Ysgolion sy’n Ystyriol o Drawma – Sesiwn Gynllunio ac Ystyried
· Mudandod Dewisol
· Cyflwyniad i Osgoi Ysgol ar Sail Emosiynol (EBSA)
· Addysgu Manwl Gywir
· Cylchoedd Diogelwch yn yr Ystafell Ddosbarth
Mae’r GSA yn ymroddedig i’r rhaglen ELSA (Cynorthwyydd Cefnogi Llythrennedd Emosiynol) ac yn darparu cyrsiau Hyfforddiant Cychwynnol ELSA, goruchwyliaeth ELSA barhaus, a sesiynau Datblygiad Proffesiynol Parhaus ELSA.
Mae’r GSA hefyd yn cynnig cyrsiau ‘Early Bird Plus’ sydd wedi eu hachredu gan y Gymdeithas Awtistiaeth Genedlaethol i staff a rhieni plant ifanc sydd wedi cael diagnosis Awtistiaeth yn ddiweddar. Ceir mynediad at y cwrs dwys hwn ar sail cyfeirio mewn cydweithrediad ag Iechyd.
Ymchwil
Mae’r GSA wedi ymrwymo i ymarfer ar sail tystiolaeth, cyfrannu at a datblygu cyfleoedd ymchwil bychain yn lleol a rhanbarthol. Gall SA gefnogi ymchwil mewn ysgolion neu glystyrau yn Sir Fynwy. Gellir archwilio hyn i gychwyn trwy drafodaethau gyda SA Cyswllt.

Fel GSA rydym wedi ymrwymo i gefnogi hyfforddiant i SA newydd yng Nghymru, ac felly, mae gennym SA dan Hyfforddiant yn ein tîm bob blwyddyn academaidd. Bydd hyn yn aml yn rhoi cyfleoedd pellach i ni gynnal, a chymryd rhan mewn prosiectau ymchwil yn y rhaglen ddoethuriaeth yn gysylltiedig â Phrifysgol Caerdydd. 

	Mae pob Seicolegydd Addysg wedi cofrestru ac yn cadw at safonau caeth y Cyngor Proffesiynau Iechyd a Gofal (HCPC). Mae’r HCPC yn adolygu ein gwaith a’n gallu proffesiynol yn gyson i sicrhau ein bod yn ymarfer yn ddiogel a moesegol. 

	Cyhoeddwyd y ddogfen hon gan Gymdeithas y Seicolegwyr Addysg (AEP), a Llywodraeth Cymru yn 2016. Mae’n rhoi gwybodaeth i rieni/gofalwyr a gweithwyr proffesiynol eraill am swyddogaeth a chyfraniad Seicolegwyr Addysg yng Nghymru. Canllawiau Seicolegydd Addysg (llyw.cymru)  

